
ΚΥΡΙΛΛΟΣ ΟΣΙΟΣ ΦΙΛΕΩΤΗΣ
ΑΚΟΛΟΥΘΙΑ

(Ιωάννου Δανιηλίδη, ιερομονάχου)
π. Νεκτάριος Μαμαλούγκος,

ΕΣΠΕΡΙΝΟΣ
 
Εις το· Κύριε εκέκραξα, ιστώμεν στίχους στ , και ψάλλομεν γ’  της Οκτωήχου και γ’  του Οσίου.
Ήχος δ’ . Ως γενναίον εν Μάρτυσι.

Τη μελέτη του Πνεύματος, των λογίων πανεύφημε, Κύριλλε πεφώτισαι την διάνοιαν, και ώσπερ κρίνον εδείκνυσο, ανθούν και τοις έγγιστα, ευωδίας την οδμήν, αποσχέον μακάριε, όθεν άπαντες, γηθοσύνως την μνήμην σου τελούμεν, εξαιτούμενοι πρεσβεύειν, υπέρ ημών τον Φιλάνθρωπον.
 
Τη των τρόπων απλότητι, και του βίου λαμπρότητι, και ψυχής αγνότητι, Πάτερ είλκυσας, εν σοι την χάριν του Πνεύματος, και γέγονας όργανον, αλαλάζον τοις πιστοίς, του Χριστού τα προστάγματα, τα σωτήρια, όθεν Πάτερ ως έχων παρρησίαν, μη ελλίπης του πρεσβεύειν, υπέρ των πίστει τιμώντων σε.
 
Τους καρπούς τους του Πνεύματος, εθησαύρισας Όσιε, εν ταμείοις Άγιε της καρδίας σου, α εν καιρώ ανεδείκνυντο, ωραίοι και εύοσμοι, ωραΐζοντες ομού, και πιαίνοντες άπαντας, τους προστρέχοντας, προς την σην προστασίαν και δεικνύντας, ανωτέρους των γηΐνων, και αρετής καταγώγια.
Δόξα. Ήχος δ’ .

Εκ νεαράς ηλικίας τη μελέτη των Γραφών εκδούς εαυτόν, μακάριε Κύριλλε, και τα βάθη των νοημάτων παρά του Πνεύματος μυηθείς, όλως ουρανόφρων γέγονας, όθεν δόξης επικήρου και ηδονής καταπτύστου καταφρονήσας, εχώρησας ανδρικώς προς πάλην την ένθεον της ασκήσεως, παρθενίαν κατορθώσας και ταπεινοφροσύνην, και την λοιπήν χρυσόπλοκον σειράν των θεοειδών αρετών, ας και ημάς κτήσασθαι καταξίωσον, ταις προς Κύριον πρεσβείαις σου.
 
Και νυν ... Θεοτοκίον. Ως γενναίον εν Μάρτυσι.

Ως πρεσβείαν ακοίμητον, και παράκλησιν έμμονον, κεκτημένη Πάναγνε, προς τον Κύριον, τους πειρασμούς κατακοίμισον, τα κύματα πράϋνον, της αθλίας μου ψυχής, και εν θλίψει υπάρχουσαν, την καρδίαν μου, παρακάλεσον Κόρη, δυσωπώ σε, και χαρίτωσον τον νουν μου, όπως αξίως δοξάζω σε. 
Η Σταυροθεοτοκίον όμοιον

Νεκρούμενον βλέπουσα, Χριστόν η Πάναγνος Δέσποινα, και νεκρούντα τον δόλιον, ηλάλαζε κράζουσα, πικρώς τω εκ σπλάγχνων, αυτής προελθόντι, και το μακρόθυμον αυτού, αποθαυμάζουσα κατεπλήττετο, τέκνον μου ποθεινότατον μη επιλάθη της δούλης σου, μη βραδύνης Φιλάνθρωπε, το εμόν καταθύμιον. 
Εις τον Στίχον. Ήχος πλ. α’ . Χαίροις ασκητικών.

Χαίροις, ο θεοφόρος Ανήρ, ο τας ποικίλας αρετάς συλλεξάμενος, εκ πάντων των αρεσάντων, Χριστώ τω μόνω Θεώ, και διαπρεψάντων αγιότης, καθάπερ γαρ μέλισσα, εν λειμώνι συνέλεγες, αεί τα κρείττω, εξ αυτών όθεν γέγονας, σίμβλον έμπλεον, αρετών την του Πνεύματος, οίκος και θείον τέμενος, θεόσοφε Κύριλλε, της Παναγίας Τριάδος, Πατρός Υιού και του Πνεύματος, Η πρέσβευε Πάτερ, υπέρ πάντων των τιμώντων, την θείαν μνήμην σου.
Στ.: Καυχήσονται Όσιοι εν δόξη και αγαλλιάσονται επί των κοιτών αυτών.
Χαίροις, ο θεοφόρος Ανήρ, ο τας ποικίλας αρετάς συλλεξάμενος, εκ πάντων των αρεσάντων, Χριστώ τω μόνω Θεώ, και διαπρεψάντων αγιότης, καθάπερ γαρ μέλισσα, εν λειμώνι συνέλεγες, αεί τα κρείττω, εξ αυτών όθεν γέγονας, σίμβλον έμπλεον, αρετών την του Πνεύματος, οίκος και θείον τέμενος, θεόσοφε Κύριλλε, της Παναγίας Τριάδος, Πατρός Υιού και του Πνεύματος, Η πρέσβευε Πάτερ, υπέρ πάντων των τιμώντων, την θείαν μνήμην σου.
 Στ.: Δίκαιος ως φοίνιξ ανθήσει και ωσεί κέδρος η εν τω Λιβάνω πληθυνθήσεται.
Γάμω, προσομιλήσας σοφέ, ώσπερ το πάλαι Αβραάμ ο πανόσιος, προσήξας τη διδαχή σου, την σην συμβίαν Χριστώ, και το τέκνον ώσπερ ακροθίνιον, δοξάζων τον Ύψιστον, ως Ιώβ ο πανάριστος, και μεγαλύνων, την Αυτού αγαθότητα, θείε Κύριλλε, των Οσίων ευπρέπεια, μέμνησο των τιμώντων σε, και πρέσβευε πάντοτε, του νεκρωθήναι τω κόσμω, και των παθών και των έξεων, ψυχής των οθνείων, και της χάριτος της θείας, τυχείν δι’ έλεος.
 
Δόξα. Ήχος πλ. α’ .

Εξήπτεν εν Σοι αεί το πυρ του θείου έρωτος, και επινέμετο την ευθείαν καρδίαν σου, θεόσοφε Κύριλλε, καθαίρων και λαμπρύνων τα αισθητήρια αυτής· όθεν όλως ένθους και εκστατικός τη αγάπη γενόμενος, και μη έχων τι αποδούναι τω Κυρίω, αλύσεσιν εδέσμεις εκουσίως εαυτόν, ώσπερ αντάλλαγμα, και θυσίαν ευάρεστον προσφέρων τους πόνους, τους μόχθους, τας αγρυπνίας, τας νηστείας, τον υποπιεσμόν του σώματος και την ταπεινοφροσύνην του πνεύματος. Αυτώ Ον ικέτευε Όσιε, ελεηθήναι τας ψυχάς ημών.
Και νυν ... Θεοτοκίον. Χαίροις ασκητικών.

Λάμψον τον φωτισμόν σου εμοί, τω εν τω σκότει των δεινών ενυπάρχοντι, το φέγγος της αληθείας, η συλλαβούσα Θεόν, και σαρκί τεκούσα Μητροπάρθενε, βυθού απογνώσεως, δια τάχους ανάγαγε, και επί πέτραν, ασφαλούς βιοτεύσεως, επιστήριξον, της ψυχής μου τα βήματα, δίκασον τους απαύστως με, πολεμούντας δαίμονας, παύσον τον πόνον εν τάχει, της ταλαιπώρου καρδίας μου, ελπίς των περάτων, η τω κόσμω δωρουμένη, το μέγα έλεος.
Η Σταυροθεοτοκίον όμοιον

Άρνα τον εαυτής η Αμνάς, ποτέ ορώσα προς σφαγήν επισπεύδοντα, προθύμως κατηκολούθει, ταύτα βοώσα αυτώ· Που πορεύη, τέκνον μου γλυκύτατον; Χριστέ τίνος χάριν, τον δρόμον τούτον μακρόθυμε, τρέχεις αόκνως, Ιησού ποθεινότατε, αναμάρτητε, πολυέλεε Κύριε; Δος μοι λόγον τη δούλη σου, Υιέ μου παμφίλτατε, μη με παρέλθης οικτίρμον, σιγών φρικτώς την τεκούσάν σε, Θεέ ζωοδότα, ο δωρούμενος τω κόσμω, το μέγα έλεος.
 Νυν απολύεις. Τρισάγιον.
 
Απολυτίκιον. Ήχος δ’ . Ταχύ προκατάλαβε.

Του βίου το άστατον κατανοήσας καλώς, τα μένοντα έσπευσας καταλαβείν ως σοφός, Πατήρ ημών Κύριλλε, όθεν καταφρονήσας, των τερπνών και ηδέων, ήρας επ’ ώμων πόθω, τον ζυγόν του Κυρίου, πρεσβεύων υπέρ πάντων των πίστει τιμώντων σε.
Απόλυσις.
ΟΡΘΡΟΣ
Μετά την β’  στιχολογίαν, κάθισμα. Ήχος α . Τον τάφον Σου Σωτήρ.

Σαρκός τας ηδονάς, εγκρατεία νεκρώσας, ψυχήν σου και τον νουν, απαθεία πτερώσας, μετάρσιος γέγονας, εσαεί αυλιζόμενος, εν τοις κάλλεσι, των υψηλών νοημάτων, α φθεγγόμενος, τοις ευσεβέσι παρείχον, Χριστώ καρπόν άφθορον.

Δόξα. Και νυν. Θεοτοκίον.
Κυβέρνησον Αγνή, την αθλίαν ψυχήν μου, και οίκτειρον αυτήν, υπό πλήθους πταισμάτων, βυθώ ολισθαίνουσαν, απωλείας Πανάμωμε, και εν ώρα με, τη φοβερά του θανάτου, ελευθέρωσον, κατηγορούντων δαιμόνων, φρικτής αποφάσεως.
 Ο Κανών του Οσίου, ου η ακροστιχίς: Κύριλλον Όσιον ύμνοις γεραίρω. Ιωάννου.

Ωδή α’ . Ήχος πλ. δ . Υγράν διοδεύσας.

Καρδίας μου πόρωσιν την δεινήν, λύσον θεοφόρε, και ικάνωσον σαις ευχαίς, πληθύν νοημάτων θείων βρύειν, την χαριτόβρυτον μνήμην υμνήσαί σου.
Υψού του νοός σου το οπτικόν, αίρων θεοφόρε και τα θεία κατανοών, ως ξένος διήγες εν τω κόσμω, τον Βαπτιστήν και Ηλίαν μιμούμενος.
Ρήσεως της θείας ακηκοώς, ο ποθών του άρχειν, έστω πάντων υποταγής, σαυτόν τοις αγροίκοις επεδίδους, εν ταπεινώσει αυτοίς υποτασσόμενος.
Θεοτοκίον.

Ιάτρευσον Κόρη τα της ψυχής, και του σώματός μου, τα δυσίατα και οικτρά, πάθη και αγνείαν βράβευσόν μοι, ως αν υμνώ την πολλήν ευσπλαγχνίαν σου.
 
Ωδή γ’ . Ουρανίας αψίδος.

Λόγοις θείοις προσέχων θαυματουργέ Κύριλλε, και τας των πιστών καταρδεύων, ψυχάς εκάστοτε, και προς αγάπην Χριστού, οία Πατήρ υπαλείφων, το δοθέν σοι τάλαντον μάκαρ επηύξησας. 
Λύχνος ώσπερ ετέθης, παρά Χριστού Κύριλλε, πάντας καταυγάζων τους τότε, αλλά και νυν ημάς, προς εργασίαν καλείς, των εντολών τον σον βίον, ως εικόνα θέμενος, όθεν υμνούμέν σε.
Ολοτρόπως επείγου, ευχαριστείν Κύριον, όθεν και ψυχήν και το σώμα, και τας αισθήσεις σου, εκ των παθών νουνεχώς, αποκαθάρας υψώθης, αρετών εν τω ύψει, Κύριλλε Όσιε.
Θεοτοκίον.

Νόμος όντως ουκ έστι, τοις υψηλοίς πάναγνε, αλλά και εμοί τω αθλίω μη γεννηθήτω μοι, εις καταδίκην φρικτήν, Ευαγγελίου ο νόμος, πάντα γαρ ε=έκνομα, τα πεπραγμένα μοι.
Κάθισμα. Ήχος πλ. δ’ . Την Σοφίαν και Λόγον.

Εαυτόν ταις μερίμναις ο ασχολών, τον Θεόν αγαπήσαι ου δυνατόν, τας τύρβας γαρ προυτίμησε, του Θεού μάλλον πλην ουδέ, τα πάθη εκκαθάρη, αυτού τα ολέθρια, ουδ’ αρετήν προσκτήσητα, καν έχει φαντάζηται, Κύριλλε θεόφρον ανεβόας τοις πάσι, διο το πολύαθλον, των γηΐνων μισήσωμεν, και εκνήψωμεν άπαντες, έγκεινται γαρ κρίσις φρικτή, τοις τον καιρόν εν κενοίς απωλέσασι, και ζωή τοις εργάταις, των θείων αιώνιος.
Ωδή δ’ . Εισακήκοα Κύριε.

Οι κρουνοί των δακρύων σου, και της ταπεινώσεως το φρόνημα, συν τοις θείοις έργοις Κύριλλε, την διπλήν αγάπην σοι δεδώκασι.
Σιδηρούμενος Όσιε, και πληγαίς το σώμά σου δαπανώμενον, δι’ αγάπην του σε πλάσαντος, Ιλαρίων ιδών σε εθαύμαζεν.
Ιησούν εν καρδία σου, έχων θεοφόρε Κύριλλε ένοικον, τα εξαίσια ειργάζεσο, και Αυτόν τοις ύμνοις εμεγάλυνες.
Θεοτοκίον.
Νοερώς αχρειούμενος, και ταις ηδοναίς αεί συμφυρόμενος, το του γάμου Κόρη ένδυμα, αφηρέθην ο πάλιν αμφίεσον.

Ωδή ε’ . Φώτισον ημάς.

Ύμνοις και ωδαίς, και μελέταις ασχολούμενος, πνεύμα και λόγον και νουν υπερφυώς, καθάρας Πάτερ, της άνω ζωής επέτυχες.
Μέλιτας σοφέ, τα διδάγματά σου γλυκύτερα, πνευματικόν γαρ, παρέχουσιν καρπόν, τοις μετά πόθου αεί εν αυτοίς εγκύπτουσι.
Νέμων αφειδώς, τα υπάρχοντά σου Κύριλλε, ταις των πενήτων χερσίν ως συμπαθής, ελεημόνων την κλήσιν επλούτησας.
Θεοτοκίον.

Όλως μολυσμών, Θεοτόκε εμπέπλησμαι, και εγυμνώθην της χάριτος Θεού, πλην δυσωπώ σε, καθάρισόν με ως οίδας άχραντε

Ωδή στ’ . Ιλάσθητί μοι Σωτήρ.

Ιχνηλατείν των σοών, τον βίον Πάτερ ουκ έλιπες, του Αντωνίου φημί, και Παύλου και Σάββα τε, ούσπερ μιμησάμενος, τούτων και της δόξης, κατηξίωσαι μακάριε.
Σώμα και πνεύμα και νουν, και τας αισθήσεις σου Κύριλλε, εκ των ποικίλών παθών, καθάρας γέγεννησαι, του Πνεύματος όργανον, εκφωνών τα θεία, τοις ανθρώποις διδάγματα.
Γαλήνη θεία σοφέ, εν ση ψυχή εβασίλευε, διο πυκνώς εκδημών, οράσο τω Πνεύματι, απ’ εντεύθεν Όσιε, εντρυφών τοις θείοις, ως υιός θετός της χάριτος.
Θεοτοκίον.

Εκ του αιώνος πλην Σου, Μήτηρ Παρθένος ου γέγονες, από Αδάμ μέχρι νυν, ουδείς ούτως ήμαρτεν, ως εγώ Μητρόθεε, πλην εις Σε ελπίζων, ουδαμώς απελπίζομαι.
Κοντάκιον. Ήχος δ’ . Επεφάνης σήμερον.

Ώσπερ άλλος ήλιος, καταφωτίζεις, τας ψυχάς των πίστει σε, υμνολογούντων ευσεβώς, και τω σω βίω προσέχοντας, Κύριλλε Πάτερ, Οσίων το καύχημα.

Ο Οίκος.

Παιδιόθεν τα πάθη αποβαλών δια της ασκήσεως και της εν πνεύματι γυμνασίας, και τας αρετάς αντεκτησάμενος δια της ταπεινοφροσύνης και της προς Θεόν αγάπης. Περίπτυστος βασιλεύσι και στρατιώταις, πλουσίοις και πένησι, κληρικοίς και λαϊκοίς γέγονας· οι και προς σε παραγινόμενοι, ποδηγετούντο προς την ευθείαν, και νουθεσιών του Πνεύματος εκ του στόματός σου πληρούμενοι· απήρχοντο χαίροντες, και τον Θεόν δοξάζοντες· Κύριλλε Πάτερ, Οσίων το καύχημα.
Συναξάριον.

Τη Β  του αυτού Μηνός, Μνήμη του Οσίου Κυρίλλου του Φιλεώτου. Ύλης υπερβάς, την δυάδα παμμάκαρ, παρίστασαι νυν, τη αΰλω Τριάδι. Δευτερίη Κύριλλος, άντυγος λειμώνα κεχώρηκε.
 Τη αυτή ημέρα, Μνήμη του Αγίου Προφήτου Αββακούμ
Τάττει Θεός σοι τους πόδας τεθνηκότι. Εις συντέλειαν Αββακούμ, καθώς έφης.
 Τη αυτή ημέρα, Μνήμη της Αγίας Μάρτυρος Μυρώπης.
Όντως μύρον πέφηνε Χριστώ Μυρόπη, Σώμα προσδούσα δια τούτον βασάνοις.
 Τη αυτή ημέρα, Μνήμη των Οσίων Ιώαννου, Ηρακλείμωνος, Ανδρέου και Θεοφίλου των ερημιτών. Ανδρών τετρακτύς εις άλυπον χωρίον,  Εκ θλίψεως γέμοντος ήλθε χωρίου. 
Τη αυτή ημέρα, Μνήμη του Αγίου Σολομώντος, αρχιεπισκόπου Εφέσου.
Θνήσκει Σολομών, ουχ’ ο του Δαβίδ γόνος,  αλλ’ ο Σολομών αρχιποιμήν ποιμένων.
 Τη αυτή ημέρα, Μνήμη του Αγίου Μάρτυρος Αβίβου.
Προς πυρ Άβιβος είπεν αλγείν ουκ έχω,  έχων συνόντα του πυρός τον Δεσπότην.
 Τη αυτή ημέρα, Μνήμη του Αγίου Μωϋσέως του Ομολογητού.
 Τη αυτή ημέρα, Μνήμη του Οσίου Αββακούμ του εν Κύπρω.
 Τη αυτή ημέρα, Μνήμη του Οσίου Ισιδώρου.
 Τη αυτή ημέρα, Μνήμη του Οσίου Ιωαννικίου του εν Σερβία.
 Τη αυτή ημέρα, Μνήμη του Οσίου Αθανασίου του εγκλείστου, του εν τω Σπηλαίω.
 Τη αυτή ημέρα, η Σύναξις της Παναγίας της Γεροντίσσης της Μονής Παντοκράτορος Αγίου Όρους. Πυρός ημάς έσωσας μανίας Κόρη, ένθεν τα σώστρά σοι εκτίνομεν πίστει.
Ταις αυτών αγίαις πρεσβείαις Χριστέ ο Θεός, ελέησον και σώσον ημάς. Αμήν.
 
Ωδή ζ . Παίδες Εβραίων.

Ρείθρα πηγάζεις ιαμάτων, τοις την μνήμην σου εν πίστει εκτελούσι, και παρέχεις ημίν την χάριν του κραυγάζειν· Ευλογητός ει Κύριε, ο Θεός εις τους αιώνας.
Άπαν το στάδιον του βίου, διελήλυθας θεόφρον θεαρέστως, σεαυτόν ωφελών, και τον πλησίον άμα· Ευλογητός ει Κύριε, ο Θεός εις τους αιώνας.
Ίνα την παίδα οδηγήσης, προς την ταύτης αδελφήν κατ’ όναρ είδες, ασπασμόν σοι διδόντα, Άγγελον Κυρίου, Ευλογητός ει Κύριε, ο Θεός εις τους αιώνας.
Θεοτοκίον.
Ρεύμα παθών των της σαρκός μου, καταξήρανον Θεόπαις ως γινώσκεις, και αγνείαν μοι δος, ψυχή και σώματί τε· Ευλογητός ει κράζοντες, ο Θεός εις τους αιώνας.
 
Ωδή η’ . Επταπλασίως κάμινον.
Ώσπερ Θεός γενόμενος, κατά χάριν πανόλβιε, τοις θεοσεβέσι, προφητεύων προύλεγες, τα μέλλοντα γενήσεσθαι, προτρέπων πάντας αναβοάν· Τον Δημιουργόν και Λυτρωτήν των απάντων, οι παίδες ευλογείτε, ιερείς ανυμνείτε, λαός υπερυψούτε, εις πάντας τους αιώνας.
Ίνα συντρίψης τέλεον, τας παγίδας του δράκοντος, τον καθηγουμένου, ελεγμόν τον δόλιον, πραέως υπήνεγκας, κατανυγέντος όθεν αυτού· Δημιουργόν και Λυτρωτήν ανεβόας, οι παίδες ευλογείτε, ιερείς ανυμνείτε, λαός υπερυψούτε, εις πάντας τους αιώνας.
Ώραν σκοπών εκάστοτε, του θανάτου ω Κύριλλε, όλος ουκ επαύου, του θρηνείν και κόπτεσθαι, και τήκειν το σώμά σου, την δε ψυχήν σου πείθειν βοάν· Τον Δημιουργόν και Λυτρωτήν των απάντων, οι παίδες ευλογείτε, ιερείς ανυμνείτε, λαός υπερυψούτε, εις πάντας τους αιώνας.
Θεοτοκίον.

Απορφανίσθην άχραντε, της του Πνεύματος χάριτος, και κατεδουλώθην, ως ουδείς τοις δαίμοσι, και πάθεσι πλην σώσόν με, ώσπερ γινώσκεις, του εκβοάν· Τον Δημιουργόν και Λυτρωτήν των απάντων, οι παίδες ευλογείτε, ιερείς ανυμνείτε, λαός υπερυψούτε, εις πάντας τους αιώνας.
Ωδή θ’ . Εξέστη επί τούτω.

Νομίμως τους αγώνας διεξελθών, του σου βίου μακάριε Κύριλλε, και προς Θεόν, άπαν σου το φρόνημα μεταθείς, απήλθες προς ουράνια, κατηγλαϊσμένος ταις αρεταίς,
Αυτώ συμβασιλεύειν, Ω πρέσβευε παμμάκαρ, υπέρ ημών των ανυμνούντων σε. Νοός μου την πτωχείαν ως εγνωκώς, τα πτωχά και εφύμνια πρόσδεξαι, Πάτερ σοφέ, τόλμην την ακούσιον παρορών, και τον Θεόν ικέτευσον, λύσιν των πταισμάτων μου παρασχείν, συν πάσι Αγγέλοις, Οσίους και Δικαίους, μεθ’ ων ευφραίνει μάκαρ Κύριλλε.
Ο πάντων συνοχεύς και Δημιουργός, ο Πατήρ συν Υιώ και τω Πνεύματι, ο εις Θεός, φύσις η προάναρχος ταις ευχαίς, Κυρίλλου του θεόφρονος, του και θείου Πατρός τους πιστούς, ελέησον και σώσον, και δόξης της μελλούσης, πάντας αξίωσον ως εύσπλαγχνος.
Θεοτοκίον.

Υψίστου Βασιλέως θρόνος αγνή, και νυμφών και παλάτιον γέγονας, υπερφυώς, τούτον γαρ εβάστασας εν γαστρί, και ξένως απεκύησας, υπέρ νουν και λόγον διο σεμνή, ικέτευε σωθήναι, τους πίστει προσκυνούντας, την θείαν Σου λοχείαν και τα θαυμάσια.

Εξαποστειλάριον. Γυναίκες ακουτίσθητε.

Τον Κύριλλον τον ένδοξον, Οσίων το εκλόγιον, τον εραστήν του Σωτήρος, διδασκαλίας την βρύσιν, τον θαύμασιν εκλάμποντα, ενθέως ευφημήσωμεν, και πρέσβυν νυν προβάλλωμεν, προς τον Δεσπότην των όλων, υπέρ ημών και του κόσμου.
Θεοτοκίον.

Μαρία καθαρώτατον, χρυσούν θυμιατήριον, της αχωρήτου Τριάδος, δοχείον γεγενημένη, εν η Πατήρ ηυδόκησε, και ο Υιός εσκήνωσεν, και Πνεύμα το πανάγιον, επισκιάσαν Σοι Κόρη, ανέδειξε Θεοτόκε.
Εις τον Στίχον. Της Οκτωήχου.
Δόξα. Ήχος πλ. α’ .

Δεύτε τον εραστήν του Χριστού, και εργάτην του Ευαγγελίου, Κύριλλον τον θεσπέσιον, ασματικοίς εγκωμίοις ευφημήσωμεν σήμερον. Ούτος γαρ ο μακάριος, τοις μεν έργοις υπερέλαμψε, καταστήσας εαυτόν τύπον και υπογραμμόν, τοις ευσεβώς ζ ζην βουλομένοις· τω δε λόγω παρά Θεού πλουτισθείς, τοις πλησίον μετέδωκεν εκ των πηγών του σωτηρίου, καταρδεύων αυτών τας ψυχάς και τω Θεώ οικειούμενος αυτοίς· όθεν και παρά Θεού μεμακάρισται, ως ποιήσας και διδάξας. Αυτόν ουν μιμησώμεθα αδελφοί, ίνα και των ισν στεφάνων παρά Χριστού κομισώμεθα, εν τη ημέρα της Κρίσεως.
Και νυν ... Θεοτοκίον. Χαίροις ασκητικών.

Λάμψον τον φωτισμόν σου εμοί, τω εν τω σκότει των δεινών ενυπάρχοντι, το φέγγος της αληθείας, η συλλαβούσα Θεόν, και σαρκί τεκούσα Μητροπάρθενε, βυθού απογνώσεως, δια τάχους ανάγαγε, και επί πέτραν, ασφαλούς βιοτεύσεως, επιστήριξον, της ψυχής μου τα βήματα, δίκασον τους απαύστως με, πολεμούντας δαίμονας, παύσον τον πόνον εν τάχει, της ταλαιπώρου καρδίας μου, ελπίς των περάτων, η τω κόσμω δωρουμένη, το μέγα έλεος.

Η Σταυροθεοτοκίον όμοιον

Άρνα τον εαυτής η Αμνάς, ποτέ ορώσα προς σφαγήν επισπεύδοντα, προθύμως κατηκολούθει, ταύτα βοώσα αυτώ· Που πορεύη, τέκνον μου γλυκύτατον; Χριστέ τίνος χάριν, τον δρόμον τούτον μακρόθυμε, τρέχεις αόκνως, Ιησού ποθεινότατε, αναμάρτητε, πολυέλεε Κύριε; Δος μοι λόγον τη δούλη σου, Υιέ μου παμφίλτατε, μη με παρέλθης οικτίρμον, σιγών φρικτώς την τεκούσάν σε, Θεέ ζωοδότα, ο δωρούμενος τω κόσμω, το μέγα έλεος.
Μεγαλυνάριον.
Το δοχείον πάντων των αρετών, Κύριλλον τον θείον, των Οσίων την καλλονήν, τον πάσας τας παγίσας, εχθρού νενικηκότα, υμνήσωμεν προφρόνως, μνήμην την ένδοξον.

Η/Υ ΠΗΓΗ:
voutsinasilias.blogspot.gr
http://voutsinasilias.blogspot.gr/2013/11/2_22.html

